
Tarikh

: 28 Disember 2007

Semua Pengarah Pelajaran Negeri

Semua Ketua Sektor Pendidikan Swasta dan Pendidikan Khas

Semua Ketua Unit Pendidikan Khas

Semua Guru Besar

GARIS PANDUAN PELAKSANAAN PROGRAM PEMULIHAN KHAS 2008

(EDISI PERCUBAAN)

TUJUAN
Siaran ini bertujuan untuk menyediakan garis panduan mengenai tatacara pelaksanaan program pemulihan khas (Edisi Percubaan) di semua sekolah kebangsaan/ sekolah jenis kebangsaan Cina/ Tamil serta perkara-perkara berkaitan yang perlu diberi perhatian dan diambil tindakan oleh semua pihak yang terlibat dengan program pemulihan khas.

LATAR BELAKANG
2.
Kementerian Pelajaran Malaysia sentiasa berusaha untuk mengatasi masalah penguasaan kemahiran asas membaca, menulis dan mengira (3M) dalam kalangan murid-murid sekolah rendah melalui program pemulihan khas. Program ini telah lama diperkenalkan di Malaysia  sejak tahun 1960an lagi.

3.
Namun begitu, jika sekiranya ia tidak dilaksanakan mengikut tatacara yang sebenarnya boleh mengakibatkan masalah penguasaan kemahiran asas 3M yang dihadapi oleh murid-murid tidak dapat dipulihkan dengan berkesan. Dengan itu, panduan yang jelas dan tatacara yang betul perlu diwujudkan supaya program pemulihan khas dapat dilaksanakan dengan jayanya di semua sekolah rendah dan seterusnya dapat membantu murid-murid untuk mengatasi masalah mereka.

TATACARA PENGGUNAAN

4.
Garis Panduan Pelaksanaan Program Pemulihan Khas ini akan dilaksanakan oleh semua sekolah rendah secara percubaan bagi sepanjang tahun 2008. Ianya akan disusuli dengan instrumen untuk menilai keberkesanannya dan semua pihak yang terlibat amat dialu-alukan  memberi maklumbalas dan komen  untuk penambahbaikan agar garis panduan yang lebih mantap dapat dihasilkan. Bagi memudahkan guru-guru pemulihan khas, garis panduan ini boleh dicapai dan dimuaturun melalui internet di alamat berikut : jpk@moe.gov.my.  mulai  13 hb Januari 2008.

TANGGUNGJAWAB PENTADBIR

5.
Semua pihak yang terlibat dengan pelaksanaan program pemulihan khas adalah dikehendaki untuk mengambil perhatian kepada Tatacara Pelaksanaan Program Pemulihan Khas seperti yang dilampirkan kepada surat siaran ini. Bagi maksud ini, Pengarah Pelajaran Negeri adalah dipohon melaksanakan tanggungjawab yang ditetapkan dan mengambil tindakan yang sewajarnya.

PEMAKAIAN

6.
Tertakluk kepada penerimaannya oleh pihak berkuasa masing-masing, peruntukan Siaran ini dipanjangkan kepada semua Jabatan Pelajaran Negeri.

TARIKH  KUAT KUASA

7.
Siaran ini berkuat kuasa mulai tarikh ia dikeluarkan.

”BERKHIDMAT UNTUK NEGARA”

Saya yang menurut perintah

T.T
(AZIZAH BT ABD GANI)

Timbalan Ketua Pengarah Pelajaran (Khas)

Jabatan Pendidikan Khas

